
FORAS DE INNOI!



In d-una bidda totu sa genti s'arriuniat in d-unu parcu. Is
pipius giogànt, is mammas lixiant, is pilloneddus cantànt in
is matas, is pisiteddus curriant de una parti a s'atra
sighendu is calixetas.



Totu in d-una unu furgoneddu totu nieddu arribat a su 
parcu cun sa sirena alluta "OuOUOuOuoUoU"



bessint de su furgoneddu unu cumandanti e
duus carabinereddus, cun sa facixedda
arbista e fintzas unu pagu mala..



S'acòstiant a sa genti e cumentzant a firmai a totus...
"CARTA DE IDENTIDADI, DOCUMENTUS!Ajò" narat su cumandanti a
una fèmina stràngia.
Sa fèmina spundit: " Signor Agente, mi deve scusare, ma non li ho qui con
me. Corro subito a casa a prenderli”.



Su cumandanti narat: Chena de carta de
identidadi, FORAS DE INNOI!
Sa fèmina ddu càstiat pensamentosa...



Is carabiniereddus acumpànginat sa fèmina
stràngia a intru de su furgoneddu
nieddu...Totu sa genti in su parcu e fintzas is
animalis si firmant a castiai sa scena.



Su cumandanti sighit a caminai e candu bìt unu gatu birdi
si firmat e ddi narat: " Unu gatu birdi? No andat beni unu
gatu birdi. CARTA DE IDENTIDADI, DOCUMENTUS!
Ajò!“.



S’animali ddi spundit: "Ma deu soi unu
macitu, non tèngiu documentus deu!”.



Chena carta de identidadi, FORAS DE INNOI!
E is carabiniereddus nci ddu inserrant in su furgoneddu.



Su cumandanti sighit a caminai in su parcu e si firmat acanta fut unu
pilloneddu e pensat: “Stranu pilloni custu”. E narat: “SA CARTA DE
IDENTIDADI, DOCUMENTUS! Ajò!”.
Su pilloni dd’arrespundit " Castit, cip cip, mi ndi tiru una pinnia, una de cussas
bellas e in deretura cip cip, ddi scriu unu documentu! Nci pòngiu unu segundu”.



Chena de carta de identidadi…
FORAS DE INNOI!



Fintzas su pilloni nci acabbat a intru de su
furgoneddu nieddu.



Unu piciocheddu chi fia castiendu totu sa scena, totu in d-una, cicat
de imbucai a intru de su furgoneddu.

Su cumandanti ddi narat "
Firmu! E ite ses fendu?

Bollu imbucai deu puru a
intru! In su parcu no nci
at abbarrau nemmus!



Primu de imbucai a intru de su furgoneddu però su
piciocheddu ddi narat a su cumandanti: “Ascurtit, m’ant nau
ca fintzas su soli no est de INNOI e cussu puru non portat
documentus”.



Su cumandanti ddi torrat sceda: "Gràtzias picioché!”.
Poi, castiendu su soli ddi narat “Ora tui, SA CARTA DE IDENTIDADI,
DOCUMENTUS! Ajò!”.



Chena de carta de identidadi, FORAS DE INNOI!



A su soli puru nci dd’iant inserrau a intru de su furgoneddu! In
foras, in su parcu, no ddui teniat prus nisciunus... Ddui fiant isceti
su cumandanti cun is carabbiniereddus e fut totu scuriu“.



In su furgoneddu totus furint cuntentus! Su pilloneddu,
sa fèmina, su piciocheddu, su gatu e su soli luxendu.



Ogna personi tenit su deretu de andai lìbera
e de decìdiri acanta bìviri a intru de unu stau.
Cali chi siat persona tenet su deretu de si
nd’andari de ogna stau, fintzas de su sù
etotu, e de ddui pòdiri torrai candu bolit.

Ogni persona ha il diritto di circolare
liberamente e di scegliere la propria
residenza all’interno di uno stato. Qualunque
persona ha il diritto di lasciare qualunque
paese, ivi compreso il proprio, e di potervi
ritornare.

